
Papst Innozenz IV. nimmt das Zisterzienser-Nonnenkloster Gnadental mit
allen seinen Besitzungen in seinen Schutz und erteilt demselben
ausgedehnte Rechte und Begiinstigungen.

Lyon, 1246. Januar 9.

Innocentius episcopus, servus servorum dei, dilectis in Christo filiabus, ab-
batisse monasterii de Valle Gratie eiusque sororibus, tam presentibus quam
futuris, regularem vitam professis in perpetuum. Religiosam vitam eligen-
tibus apostolicum convenit adesse presidium, ne forte cuiuslibet temeritatis
incursus aut eas a proposito revocet aut robur, quod absit, sacre religionis
enervet. Eapropter, dilecte in Christo filie, vestris iustis postulationibus cle-
menter annuimus et monasterium sancte dei genetricis et virginis Marie de
Valle Gratie, Herbipolensis diocesis, in quo® divino estis obsequio mancipate,
sub beati Petri et nostra protectione suscipimus et presentis scripti privilegio
communimus. In primis siquidem statuentes, ut ordo monasticus, qui secund-
um deum et beati Benedicti regulam et institutionem Cisterciensium fratrum
a vobis post concilium generale susceptam in eodem monasterio institutus es-
se dinoscitur, perpetuis ibidem temporibus inviolabiliter observetur. Preterea
quascumque possessiones, quecumque bona idem monasterium impresentia-
rum iuste ac canonice possidet aut in futurum concessione pontificum, largi-
tione regum vel principum, oblatione fidelium seu aliis iustis modis, prestante
domino poterit adipisci, firma vobis et eis, que vobis successerint, et illibata
permaneant. In quibus hec propriis duximus exprimenda vocabulis: locum
ipsum, in quo prefatum monasterium situm est, cum omnibus pertinentiis
suis, possessiones, redditus, et alia bona, que habetis in Habach® et Salle!,
nec non et possessiones alias cum pratis, vineis, terris, nemoribus, usuagi-
is et pascuis, in bosco et plano®, aquis et molendinis, in viis et semitis et
omnibus aliis libertatibus et immunitatibus suis. Sane novalium vestrorum,
que propriis sumptibus colitis, de quibus aliquis hactenus non percepit, sive
de ortis, virgultis et piscationibus vestris, vel de nutrimentis animalium ve-
strorum nullus a vobis decimas exigere vel extorquere presumat. Liceat quo-
que vobis personas liberas et absolutas e seculo fugientes ad conversionem

2Hier hat Wibel vor divino das Wort duo, welches von ihm ohne Zweifel zugleich als
divino aufgelost worden ist.

PWohl falscher Abdruck fiir Hobach.

¢Statt der Worte: usuagiis — plano stehen bei Wibel einige Punkte, eine Liicke, welche
nach der genannten Urkunde vom 20. Marz 1245 in obiger Weise ergidnzt worden ist.

1Kirchensall.

recipere et eas absque contradictione aliqua retinere. Prohibemus insuper,
ut nulli sororum vestrarum post factam in monasterio vestro professionem
fas sit sine abbatisse sue licentia de eodem loco discedere, discedentem vero
absque communi litterarum cautione nullus audeat retinere. Illud districtius
inhibentes, ne terras seu quodlibet beneficium ecclesie vestre collatum liceat
alicui personaliter dari sive alio modo alienari absque consensu et licentia to-
tius capituli vel sanioris aut maioris partis ipsius. Si que vero donationes vel
alienationes aliter quam dictum est facte fuerint, eas irritas esse censemus.
Insuper auctoritate apostolica inhibemus, ne ullus episcopus vel alia queli-
bet persona ad sinodos vel conventus forenses vos ire vel iudicio seculari de
vestra propria substantia vel possessionibus vestris subiacere compellat nec
ad domos vestras causad ordines celebrandi, causas tractandi, vel conventus
aliquos publicos convocandi venire presumat nec regularem vestre abbatisse
electionem impediat aut de instituenda vel removenda ea, que pro tempo-
re fuerit, contra statuta Cisterciensis ordinis se aliquatenus intromittat. Pro
consecrationibus vero altarium vel ecclesiarum sive pro oleo sancto vel quo-
libet ecclesiastico sacramento nullus a vobis sub optentu consuetudinis vel
alio modo quicquam audeat extorquere, sed hec omnia gratis vobis episcopus
diocesanus impendat. Alioquin liceat vobis quemcunque malueritis catholi-
cum adire antistitem, gratiam vel communionem apostolice sedis habentem,
qui nostra fretus auctoritate vobis quod postulatur impendat. Quod si sedes
diocesani episcopi forte vacaverit, interim omnia ecclesiastica sacramenta a
vicinis episcopis accipere libere et absque contradictione possitis, sic tamen,
ut ex hoc in posterum proprio episcopo nullum preiudicium generetur. Quia
vero interdum proprii episcopi copiam non habetis, si quem episcopum Roma-
ne sedis, ut diximus, gratiam et communionem habentem et de quo plenam
notitiam habeatis, per vos transire contigerit, ab eo benedictiones monialium,
vasorum et vestium et consecrationes altarium auctoritate apostolice sedis re-
cipere valeatis. Porro si episcopi vel alii ecclesiarum rectores in monasterium
vestrum vel personas inibi constitutas suspensionis, excommunicationis, vel
interdicti sententiam promulgaverint, sive etiam in mercenarios vestros pro eo
quod decimas, sicut dictum est, non persolvitis, sive aliqua occasione eorum,
que ab apostolica benignitate vobis indulta sunt, seu benefactores vestros
pro eo quod aliqua vobis beneficia vel obsequia ex caritate prestiterint vel ad
laborandum adiuverint in illis diebus, in quibus vos laboratis et alii ferian-
tur, eandem sententiam protulerint, ipsam tamquam contra sedis apostolice
indulta prolatam decernimus irritandam, nec littere ille firmitatem habeant,
quas tacito nomine Cisterciensis ordinis et contra indulta privilegiorum apo-
stolicorum constiterit impetrari. Preterea cum commune interdictum terre

dDjeses Wort fehlt bei Wibel.

fuerit, liceat vobis nihilominus in vestro monasterio, exclusis excommunica-
tis et interdictis, divina officia celebrare. Paci quoque etc. etc.®.

Ego Innocentius, catholice ecclesie episcopus, [subscripsi].

Ego Otto, Portuensis et sancte Rufine episcopus, [subscripsi].

Ego Petrus, Albanensis episcopus, [subscripsi].

Ego Willelmus, Sabinensis episcopus, [subscripsi].

Ego Petrus, tituli sancti Marcelli presbyter cardinalis, [subscripsi].

Ego Willelmus, basilice duodecim apostolorum presbyter cardinalis, [subs-
cripsi.

Ego frater Iohannes, tituli sancti Laurencii in Lucina presbyter cardinalis,
[subscripsi].

Ego Egidius, sanctorum Cosme et Damiani diaconus cardinalis, [subscripsi].
Ego Octavianus, sancte Marie in via lata diaconus cardinalis, [subscripsi].
Ego Petrus, sancti Georgii ad velum aureum diaconus cardinalis, [subscripsi].

Ego Iohannes, sancti Nicolai in carcere Tulliano diaconus cardinalis, [subs-
cripsi.

Ego Willelmus, sancti Eustachii diaconus cardinalis, [subscripsi].

Datum Lugduni, per manum magistri Marini, sancte Romane ecclesie vice-
cancellarii, V. idus Ianuarii, indictione IV., incarnationis dominice anno M°.
CCO. XLVO©.2, pontificatus nostri domini Innocentii pape IIII. anno tertio.

Nach dem teilweise sehr fehlerhaft abgedruckten Text bei JOHANN CHRISTIAN WI-
BEL: Hohenlohische Kyrchen- und Reformations-Historie: aus bewédhrten Urkunden
und Schriften verfasset, und nebst einem Vorbericht von der Graffschaft Hohenlohe
iiberhaupt, 4 Bde., Ansbach 1752-55, Bd. 2, S. 46, Nr. 29.

°Der nachfolgende Text stimmt mit &hnlichen feierlichen Bestétigungsbullen, u.a. mit
der Nr. 1044 (WUB, Bd. IV, S. 99-101) von 1245 Mai 20, von einzelnen Abweichungen
abgesehen, wortlich tiberein.

’Innozenz IV. wurde 1243 Juni 25 zum Papst gewihlt, der 8. Februar seines dritten
Regierungsjahrs fallt daher nicht in das Jahr 1245, sondern 1246, womit auch die
Indiktion IIII. {ibereinstimmt, welche ebenfalls in das Jahr 1246 fillt, vgl. AucusT
PorTHAST (HRSG.): Regesta pontificum Romanorum inde ab anno post Christum
natum MCXCVIII ad annum MCCCIV, 2 Bde., Berlin 1874-75, Bd. 2, S. 1010, Nro.
12023.

Einige offenbare Fehler dieses Abdruckes, insbesondere solche in Betreff der Bi-
schofsnamen, sind ohne besondere Erwdhnung geéndert, wie auch die in | | ste-
henden Worte als selbstversténdlich einzusetzende ergénzt worden sind. Auf einige
weitere Unrichtigkeiten dieses Textes ist in den Anmerkungen hingewiesen.

Uberlieferung und Textkritik:
War im 1944 durch Fliegerangriff verbrannten Kopialbuch HStA Stutt-
gart H 14 Nr. 118, S. 10.

Editionen:
Wibel: Hohenlohische Kirchenhistorie, Bd. 2, Codex Diplomaticus, S.

